
Amritanilayam Stotras

??? ??????? ?????

ಶ್ರೀ  ಕೃಷ್ಣ  ಯಜುರ್ವೇದ  ಸಂಹಿತಾಂತರ್ಗತೀಯ
ಸ್ವಸ್ತಿವಾಚನಂ

ಆ॒ಶುಃ  ಶಿಶಾ॑ನೋ  ವೃಷ॒ಭೋ  ನ  ಯು॒ದ್ಧ್ಮೋ  ಘ॑ನಾಘ॒ನಃ
ಕ್ಷೋಭ॑ಣ -ಶ್ಚರ್ ಷಣೀ॒ನಾಮ್  ।  ಸಂ॒ಕ್ರಂದ॑ನೋಽನಿಮಿ॒ಷ
ಏ॑ಕ  ವೀ॒ರಃ  ಶ॒ತಗ್ಂ  ಸೇನಾ॑  ಅಜಯಥ್  ಸಾ॒ಕಮಿಂದ್ರಃ॑  ॥
ಸಂ॒ಕ್ರಂದ॑ನೇನಾ  ನಿಮಿ॒ಷೇಣ॑  ಜಿ॒ಷ್ಣುನಾ॑
ಯುತ್ಕಾ॒ರೇಣ॑  ದುಶ್ಚ್ಯವ॒ನೇನ॑  ಧೃ॒ಷ್ಣುನಾ᳚  ।
ತದಿಂದ್ರೇ॑ಣ  ಜಯತ॒  ತಥ್  ಸ॑ಹದ್ಧ್ವಂ॒ -ಯುಁಧೋ॑  ನರ॒
ಇಷು॑ಹಸ್ತೇನ॒  ವೃಷ್ಣಾ᳚  ॥  ಸ  ಇಷು॑ಹಸ್ತೈಃ॒  ಸ
ನಿ॑ಷಂ॒ಗಿಭಿ॑ರ್ವ॒ಶೀ  ಸಗ್ಗ್ ಸ್ರ॑ಷ್ಟಾ॒  ಸ  ಯುಧ॒
ಇಂದ್ರೋ॑  ಗ॒ಣೇನ॑  ।  ಸ॒ಗ್ಂ॒ಸೃ॒ಷ್ಟ॒ಜಿಥ್  ಸೋ॑ಮ॒ಪಾ
ಬಾ॑ಹುಶ॒ರ್ಧ್ಯೂ᳚ರ್ಧ್ವಧ॑ನ್ವಾ॒
ಪ್ರತಿ॑ಹಿತಾಭಿ॒ರಸ್ತಾ᳚  ॥  ಬೃಹ॑ಸ್ಪತೇ॒  ಪರಿ॑  ದೀಯಾ॒  [
ಪರಿ॑  ದೀಯ , ರಥೇ॑ನ ] 4.6.16

ರಥೇ॑ನ  ರಕ್ಷೋ॒ಹಾ  ಽಮಿತ್ರಾಗ್ಂ॑  ಅಪ॒  ಬಾಧ॑ಮಾನಃ  ।
ಪ್ರ॒ಭಂ॒ಜಂಥ್  ಸೇನಾಃ᳚  ಪ್ರಮೃ॒ಣೋ  ಯು॒ಧಾ
ಜಯ॑ನ್ನ॒ಸ್ಮಾಕ॑ -ಮೇದ್ಧ್ಯವಿ॒ತಾ  ರಥಾ॑ನಾಮ್  ॥
ಗೋ॒ತ್ರ॒ಭಿದಂ॑  ಗೋ॒ವಿದಂ॒ -ವಁಜ್ರ॑ಬಾಹುಂ॒
ಜಯಂ॑ತ॒ಮಜ್ಮ॑  ಪ್ರಮೃ॒ಣಂತ॒ -ಮೋಜ॑ಸಾ  ।  ಇ॒ಮಗ್ಂ  ಸ॑ಜಾತಾ॒
ಅನು॑ವೀರ -ಯದ್ಧ್ವ॒ಮಿಂದ್ರಗ್ಂ॑  ಸಖಾ॒ಯೋಽನು॒  ಸಗ್ಂ
ರ॑ಭದ್ಧ್ವಮ್  ॥  ಬ॒ಲ॒ವಿ॒ಜ್ಞಾ॒ಯಃ -ಸ್ಥವಿ॑ರಃ॒
ಪ್ರವೀ॑ರಃ॒  ಸಹ॑ಸ್ವಾನ್ . ವಾ॒ಜೀ  ಸಹ॑ಮಾನ  ಉ॒ಗ್ರಃ  ।
ಅ॒ಭಿವೀ॑ರೋ  ಅ॒ಭಿಸ॑ತ್ವಾ  ಸಹೋ॒ಜಾ  ಜೈತ್ರ॑ಮಿಂದ್ರ॒
ರಥ॒ಮಾತಿ॑ಷ್ಠ  ಗೋ॒ವಿತ್  ॥  ಅ॒ಭಿ  ಗೋ॒ತ್ರಾಣಿ॒  ಸಹ॑ಸಾ॒
ಗಾಹ॑ಮಾನೋಽದಾ॒ಯೋ  [ಗಾಹ॑ಮಾನೋಽದಾ॒ಯಃ , ವೀ॒ರಃ
ಶ॒ತಮ॑ನ್ಯು॒ರಿಂದ್ರಃ॑  । ] 4.6.17

ವೀ॒ರಃ  ಶ॒ತಮ॑ನ್ಯು॒ರಿಂದ್ರಃ॑  ।  ದು॒ಶ್ಚ್ಯ॒ವ॒ನಃ
ಪೃ॑ತನಾ॒ಷಾಡ॑  ಯು॒ದ್ಧ್ಯೋ᳚ -ಸ್ಮಾಕ॒ಗ್ಂ॒  ಸೇನಾ॑  ಅವತು॒
ಪ್ರ  ಯು॒ಥ್ಸು  ॥  ಇಂದ್ರ॑  ಆಸಾಂ -ನೇ॒ತಾ  ಬೃಹ॒ಸ್ಪತಿ॒
ರ್ದಕ್ಷಿ॑ಣಾ  ಯ॒ಜ್ಞಃ  ಪು॒ರ  ಏ॑ತು॒  ಸೋಮಃ॑  ।
ದೇ॒ವ॒ಸೇ॒ನಾನಾ॑ -ಮಭಿಭಂಜತೀ॒ನಾಂ  ಜಯಂ॑ತೀನಾಂ  ಮ॒ರುತೋ॑
ಯಂ॒ತ್ವಗ್ರೇ᳚  ॥  ಇಂದ್ರ॑ಸ್ಯ॒  ವೃಷ್ಣೋ॒  ವರು॑ಣಸ್ಯ॒



ರಾಜ್ಞ॑  ಆದಿ॒ತ್ಯಾನಾಂ᳚  ಮ॒ರುತಾ॒ಗ್ಂ॒  ಶರ್ಧ॑  ಉ॒ಗ್ರಮ್
।  ಮ॒ಹಾಮ॑ನಸಾಂ  ಭುವನಚ್ಯ॒ವಾನಾಂ॒  ಘೋಷೋ॑  ದೇ॒ವಾನಾಂ॒
ಜಯ॑ತಾ॒  ಮುದ॑ಸ್ಥಾತ್  ॥  ಅ॒ಸ್ಮಾಕ॒ -ಮಿಂದ್ರಃ॒  ಸಮೃ॑ತೇಷು
ಧ್ವ॒ಜೇಷ್ವ॒ಸ್ಮಾಕಂ॒ -ಯಾಁ  ಇಷ॑ವ॒ಸ್ತಾ  ಜ॑ಯಂತು  ।  4.6.18

ಅ॒ಸ್ಮಾಕಂ॑ -ವೀಁ॒ರಾ  ಉತ್ತ॑ರೇ  ಭವಂತ್ವ॒ಸ್ಮಾನು॑  ದೇವಾ
ಅವತಾ॒  ಹವೇ॑ಷು  ॥  ಉದ್ಧ॑ರ್ ಷಯ  ಮಘವ॒ನ್ನಾ -ಯು॑ಧಾ॒ -
ನ್ಯುಥ್ಸತ್ವ॑ನಾಂ  ಮಾಮ॒ಕಾನಾಂ॒  ಮಹಾಗ್ಂ॑ಸಿ  ।
ಉದ್ವೃ॑ತ್ರಹನ್  ವಾ॒ಜಿನಾಂ॒ -ವಾಁಜಿ॑ನಾ॒ನ್ಯುದ್ -
ರಥಾ॑ನಾಂ॒  ಜಯ॑ತಾಮೇತು॒  ಘೋಷಃ॑  ॥  ಉಪ॒  ಪ್ರೇತ॒  ಜಯ॑ತಾ
ನರಃಸ್ಥಿ॒ರಾ  ವಃ॑  ಸಂತು  ಬಾ॒ಹವಃ॑  ।  ಇಂದ್ರೋ॑  ವಃ॒  ಶರ್ಮ॑
ಯಚ್ಛ  ತ್ವನಾ -ಧೃ॒ಷ್ಯಾ  ಯಥಾಸ॑ಥ  ॥  ಅವ॑ಸೃಷ್ಟಾ॒  ಪರಾ॑  ಪತ॒
ಶರ॑ವ್ಯೇ॒  ಬ್ರಹ್ಮ॑  ಸಗ್ಂಶಿತಾ  ।  ಗಚ್ಛಾ॒ಽಮಿತ್ರಾ॒ನ್
ಪ್ರ - [ಗಚ್ಛಾ॒ಽಮಿತ್ರಾ॒ನ್  ಪ್ರ , ವಿ॒ಶ॒  ಮೈಷಾ॒ -] 4.6.19

-ವಿ॑ಶ॒  ಮೈಷಾಂ॒  ಕಂಚ॒ನೋಚ್ಛಿ॑ಷಃ  ॥  ಮರ್ಮಾ॑ಣಿ  ತೇ॒
ವರ್ಮ॑ಭಿಶ್ಛಾದಯಾಮಿ॒  ಸೋಮ॑ಸ್ತ್ವಾ॒  ರಾಜಾ॒
ಽಮೃತೇ॑ನಾ॒ಭಿ -ವ॑ಸ್ತಾಮ್  ।  ಉ॒ರೋರ್ವರೀ॑ಯೋ॒
ವರಿ॑ವಸ್ತೇ  ಅಸ್ತು॒  ಜಯಂ॑ತಂ॒  ತ್ವಾಮನು॑  ಮದಂತು  ದೇ॒ವಾಃ
॥  ಯತ್ರ॑  ಬಾ॒ಣಾಃ  ಸಂ॒ಪತಂ॑ತಿ  ಕುಮಾ॒ರಾ  ವಿ॑ಶಿ॒ಖಾ  ಇ॑ವ  ।
ಇಂದ್ರೋ॑  ನ॒ಸ್ತತ್ರ॑  ವೃತ್ರ॒ಹಾ  ವಿ॑ಶ್ವಾ॒ಹಾ  ಶರ್ಮ॑
ಯಚ್ಛತು  ॥  4.6.20 ॥

ಜೀ॒ಮೂತ॑ಸ್ಯೇವ  ಭವತಿ॒  ಪ್ರತೀ॑ಕಂ॒ -ಯಁದ್ವ॒ರ್ಮೀ  ಯಾತಿ॑
ಸ॒ಮದಾ॑ಮು॒ಪಸ್ಥೇ᳚  ।  ಅನಾ॑ವಿದ್ಧಯಾ  ತ॒ನುವಾ॑  ಜಯ॒
ತ್ವಗ್ಂ  ಸ  ತ್ವಾ॒  ವರ್ಮ॑ಣೋ  ಮಹಿ॒ಮಾ  ಪಿ॑ಪರ್ತು  ॥
ಧನ್ವ॑ನಾ॒  ಗಾ  ಧನ್ವ॑ನಾ॒ಽಽಜಿಂ  ಜ॑ಯೇಮ॒  ಧನ್ವ॑ನಾ
ತೀ॒ವ್ರಾಃ  ಸ॒ಮದೋ॑  ಜಯೇಮ  ।  ಧನುಃ॒  ಶತ್ರೋ॑ರಪಕಾ॒ಮಂ
ಕೃ॑ಣೋತಿ॒  ಧನ್ವ॑ನಾ॒  ಸರ್ವಾಃ᳚  ಪ್ರ॒ದಿಶೋ॑  ಜಯೇಮ  ॥
ವ॒ಕ್ಷ್ಯಂತೀ॒ವೇದಾ  ಗ॑ನೀಗಂತಿ॒  ಕರ್ಣಂ॑  ಪ್ರಿ॒ಯಗ್ಂ
ಸಖಾ॑ಯಂ  ಪರಿಷಸ್ವಜಾ॒ನಾ  ।  ಯೋಷೇ॑ವ  ಶಿಂಕ್ತೇ॒
ವಿತ॒ತಾಽಧಿ॒  ಧನ್ವ॒ - [ಧನ್ವನ್ನ್॑ , ಜ್ಯಾ  ಇ॒ಯಗ್ಂ ] 4.6.27

-ಂಜ್ಯಾ  ಇ॒ಯಗ್ಂ  ಸಮ॑ನೇ  ಪಾ॒ರಯಂ॑ತೀ  ॥  ತೇ  ಆ॒ಚರಂ॑ತೀ॒
ಸಮ॑ನೇವ॒  ಯೋಷಾ॑  ಮಾ॒ತೇವ॑  ಪು॒ತ್ರಂ
ಬಿ॑ಭೃತಾಮು॒ಪಸ್ಥೇ᳚  ।  ಅಪ॒  ಶತ್ರೂನ್॑  ವಿದ್ಧ್ಯತಾಗ್ಂ
ಸಂ ವಿಁದಾ॒ನೇ  ಆರ್ತ್ನೀ॑  ಇ॒ಮೇ  ವಿ॑ಷ್ಫು॒ರಂತೀ॑
ಅ॒ಮಿತ್ರಾನ್॑  ॥  ಬ॒ಹ್ವೀ॒ನಾಂ  ಪಿ॒ತಾ  ಬ॒ಹುರ॑ಸ್ಯ
ಪು॒ತ್ರಶ್ಚಿ॒ಶ್ಚಾ  ಕೃ॑ಣೋತಿ॒  ಸಮ॑ನಾಽವ॒ಗತ್ಯ॑  ।
ಇ॒ಷು॒ಧಿಃ  ಸಂಕಾಃ॒  ಪೃತ॑ನಾಶ್ಚ॒  ಸರ್ವಾಃ᳚  ಪೃ॒ಷ್ಠೇ
ನಿನ॑ದ್ಧೋ  ಜಯತಿ॒  ಪ್ರಸೂ॑ತಃ  ॥  ರಥೇ॒  ತಿಷ್ಠ॑ನ್  ನಯತಿ



ವಾ॒ಜಿನಃ॑  ಪು॒ರೋ  ಯತ್ರ॑ಯತ್ರ  ಕಾ॒ಮಯ॑ತೇ  ಸುಷಾರ॒ಥಿಃ  ।
ಅ॒ಭೀಶೂ॑ನಾಂ  ಮಹಿ॒ಮಾನ॑ - [ಮಹಿ॒ಮಾನಂ᳚ , ಪ॒ನಾ॒ಯ॒ತ॒  ಮನಃ॑ ]
4.6.28

-ಂಪನಾಯತ॒  ಮನಃ॑  ಪ॒ಶ್ಚಾದನು॑  ಯಚ್ಛಂತಿ  ರ॒ಶ್ಮಯಃ॑  ॥
ತೀ॒ವ್ರಾನ್  ಘೋಷಾ᳚ನ್  ಕೃಣ್ವತೇ॒  ವೃಷ॑ಪಾಣ॒ಯೋಽಶ್ವಾ॒
ರಥೇ॑ಭಿಃ  ಸ॒ಹ  ವಾ॒ಜಯಂ॑ತಃ  ।  ಅ॒ವ॒ಕ್ರಾಮಂ॑ತಃ॒
ಪ್ರಪ॑ದೈರ॒ಮಿತ್ರಾ᳚ನ್  ಕ್ಷಿ॒ಣಂತಿ॒
ಶತ್ರೂ॒ಗ್ಂ॒ರನ॑ಪವ್ಯಯಂತಃ  ॥  ರ॒ಥ॒ವಾಹ॑ನಗ್ಂ
ಹ॒ವಿರ॑ಸ್ಯ॒  ನಾಮ॒  ಯತ್ರಾಽಽಯು॑ಧಂ॒  ನಿಹಿ॑ತಮಸ್ಯ॒
ವರ್ಮ॑  ।  ತತ್ರಾ॒  ರಥ॒ಮುಪ॑  ಶ॒ಗ್ಮಗ್ಂ  ಸ॑ದೇಮ
ವಿ॒ಶ್ವಾಹಾ॑  ವ॒ಯಗ್ಂ  ಸು॑ಮನ॒ಸ್ಯಮಾ॑ನಾಃ  ॥
ಸ್ವಾ॒ದು॒ಷ॒ಗ್ಂ॒  ಸದಃ॑  ಪಿ॒ತರೋ॑  ವಯೋ॒ಧಾಃ
ಕೃ॑ಚ್ಛ್ರೇ॒ಶ್ರಿತಃ॒  ಶಕ್ತೀ॑ವಂತೋ  ಗಭೀ॒ರಾಃ  ।
ಚಿ॒ತ್ರಸೇ॑ನಾ॒  ಇಷು॑ಬಲಾ॒  ಅಮೃ॑ದ್ಧ್ರಾಃ  ಸ॒ತೋವೀ॑ರಾ
ಉ॒ರವೋ᳚  ವ್ರಾತಸಾ॒ಹಾಃ  ॥  ಬ್ರಾಹ್ಮ॑ಣಾಸಃ॒  [
ಬ್ರಾಹ್ಮ॑ಣಾಸಃ , ಪಿತ॑ರ॒ -] 4.6.29

ಪಿತ॑ರಃ॒  ಸೋಮ್ಯಾ॑ಸಃ  ಶಿ॒ವೇ  ನೋ॒  ದ್ಯಾವಾ॑ಪೃಥಿ॒ವೀ
ಅ॑ನೇ॒ಹಸಾ᳚  ।  ಪೂ॒ಷಾ  ನಃ॑  ಪಾತು  ದುರಿ॒ತಾದೃ॑ತಾವೃಧೋ॒
ರಕ್ಷಾ॒  ಮಾಕಿ॑ರ್ನೋ  ಅ॒ಘಶಗ್ಂ॑ಸ  ಈಶತ  ॥  ಸು॒ಪ॒ರ್ಣಂ -
ವಁ॑ಸ್ತೇ  ಮೃ॒ಗೋ  ಅ॑ಸ್ಯಾ॒  ದಂತೋ॒  ಗೋಭಿಃ॒  ಸನ್ನ॑ದ್ಧಾ
ಪತತಿ॒  ಪ್ರಸೂ॑ತಾ  ।  ಯತ್ರಾ॒  ನರಃ॒  ಸಂ  ಚ॒  ವಿ  ಚ॒
ದ್ರವಂ॑ತಿ॒  ತತ್ರಾ॒ಸ್ಮಭ್ಯ॒ಮಿಷ॑ವಃ॒  ಶರ್ಮ॑
ಯಗ್ಂಸನ್ನ್  ॥  ಋಜೀ॑ತೇ॒  ಪರಿ॑  ವೃಂಗ್ಧಿ॒  ನೋಽಶ್ಮಾ॑  ಭವತು
ನಸ್ತ॒ನೂಃ  ।  ಸೋಮೋ॒  ಅಧಿ॑  ಬ್ರವೀತು॒  ನೋಽದಿ॑ತಿ॒ - [
ನೋಽದಿ॑ತಿಃ , ಶರ್ಮ॑  ಯಚ್ಛತು  । ] 4.6.30

-ಶ್ಶರ್ಮ॑  ಯಚ್ಛತು  ॥  ಆ  ಜಂ॑ಘಂತಿ॒  ಸಾನ್ವೇ॑ಷಾಂ
ಜ॒ಘನಾ॒ಗ್ಂ॒  ಉಪ॑  ಜಿಘ್ನತೇ  ।  ಅಶ್ವಾ॑ಜನಿ॒
ಪ್ರಚೇ॑ತ॒ಸೋಽಶ್ವಾಂ᳚ಥ್  ಸ॒ಮಥ್ಸು॑  ಚೋದಯ  ॥  ಅಹಿ॑ರಿವ
ಭೋ॒ಗೈಃ  ಪರ್ಯೇ॑ತಿ  ಬಾ॒ಹುಂ  ಜ್ಯಾಯಾ॑  ಹೇ॒ತಿಂ
ಪ॑ರಿ॒ಬಾಧ॑ಮಾನಃ  ।  ಹ॒ಸ್ತ॒ಘ್ನೋ  ವಿಶ್ವಾ॑  ವ॒ಯುನಾ॑ನಿ
ವಿ॒ದ್ವಾನ್  ಪುಮಾ॒ನ್  ಪುಮಾಗ್ಂ॑ಸಂ॒  ಪರಿ॑  ಪಾತು
ವಿ॒ಶ್ವತಃ॑  ॥  ವನ॑ಸ್ಪತೇ  ವೀ॒ಡ್ವಂ॑ಗೋ॒  ಹಿ  ಭೂ॒ಯಾ
ಅ॒ಸ್ಮಥ್  ಸ॑ಖಾ  ಪ್ರ॒ತರ॑ಣಃ  ಸು॒ವೀರಃ॑  ।  ಗೋಭಿಃ॒
ಸನ್ನ॑ದ್ಧೋ  ಅಸಿ  ವೀ॒ಡಯ॑ಸ್ವಾಽಽಸ್ಥಾ॒ತಾ  ತೇ॑  ಜಯತು॒
ಜೇತ್ವಾ॑ನಿ  ॥  ದಿ॒ವಃ  ಪೃ॑ಥಿ॒ವ್ಯಾಃ  ಪ - [ಪರಿ॑ , ಓಜ॒  ಉದ್ -
ಭೃ॑ತಂ॒ -] 4.6.31



-ರ್ಯೋಜ॒  ಉದ್ -ಭೃ॑ತಂ॒ -ವಁನ॒ಸ್ಪತಿ॑ಭ್ಯಃ॒
ಪರ್ಯಾಭೃ॑ತ॒ಗ್ಂ॒  ಸಹಃ॑  ।  ಅ॒ಪಾಮೋ॒ಜ್ಮಾನಂ॒  ಪರಿ॒
ಗೋಭಿ॒ರಾವೃ॑ತ॒ಮಿಂದ್ರ॑ಸ್ಯ॒  ವಜ್ರಗ್ಂ॑  ಹ॒ವಿಷಾ॒
ರಥಂ॑ -ಯಁಜ  ॥  ಇಂದ್ರ॑ಸ್ಯ॒  ವಜ್ರೋ॑  ಮ॒ರುತಾ॒ಮನೀ॑ಕಂ
ಮಿ॒ತ್ರಸ್ಯ॒  ಗರ್ಭೋ॒  ವರು॑ಣಸ್ಯ॒  ನಾಭಿಃ॑  ।  ಸೇಮಾಂ  ನೋ॑
ಹ॒ವ್ಯದಾ॑ತಿಂ  ಜುಷಾ॒ಣೋ  ದೇವ॑  ರಥ॒  ಪ್ರತಿ॑  ಹ॒ವ್ಯಾ
ಗೃ॑ಭಾಯ  ॥  ಉಪ॑  ಶ್ವಾಸಯ  ಪೃಥಿ॒ವೀಮು॒ತ  ದ್ಯಾಂ
ಪು॑ರು॒ತ್ರಾ  ತೇ॑  ಮನುತಾಂ॒ -ವಿಁಷ್ಠಿ॑ತಂ॒  ಜಗ॑ತ್  ।  ಸ
ದುಂ॑ದುಭೇ  ಸ॒ಜೂರಿಂದ್ರೇ॑ಣ  ದೇ॒ವೈರ್ದೂ॒ರಾ - [
ದೇ॒ವೈರ್ದೂ॒ರಾತ್ , ದವೀ॑ಯೋ॒ ] 4.6.32

-ದ್ದವೀ॑ಯೋ॒  ಅಪ॑ಸೇಧ॒  ಶತ್ರೂನ್॑  ॥  ಆ  ಕ್ರಂ॑ದಯ॒
ಬಲ॒ಮೋಜೋ॑  ನ॒  ಆ  ಧಾ॒  ನಿಷ್ಟ॑ನಿಹಿ  ದುರಿ॒ತಾ  ಬಾಧ॑ಮಾನಃ  ।
ಅಪ॑  ಪ್ರೋಥ  ದುಂದುಭೇ  ದು॒ಚ್ಛುನಾಗ್ಂ॑  ಇ॒ತ  ಇಂದ್ರ॑ಸ್ಯ
ಮು॒ಷ್ಟಿರ॑ಸಿ  ವೀ॒ಡಯ॑ಸ್ವ  ॥  ಆಽಮೂರ॑ಜ
ಪ್ರ॒ತ್ಯಾವ॑ರ್ತಯೇ॒ಮಾಃ  ಕೇ॑ತು॒ಮ -ದ್ದುಂ॑ದು॒ಭಿ
ರ್ವಾ॑ವದೀತಿ  ।  ಸಮಶ್ವ॑ಪರ್ಣಾ॒ಶ್ಚರಂ॑ತಿ  ನೋ॒
ನರೋ॒ಽಸ್ಮಾಕ॑ಮಿಂದ್ರ  ರ॒ಥಿನೋ॑  ಜಯಂತು  ॥  4.6.33 ॥

ಮಮಾ᳚ಗ್ನೇ॒  ವರ್ಚೋ॑  ವಿಹ॒ವೇಷ್ವ॑ಸ್ತು  ವ॒ಯಂ
ತ್ವೇಂಧಾ॑ನಾ  ಸ್ತ॒ನುವಂ॑  ಪುಷೇಮ  ।  ಮಹ್ಯಂ॑  ನಮಂತಾಂ
ಪ್ರ॒ದಿಶ॒ಶ್ಚತ॑ಸ್ರ॒  ಸ್ತ್ವಯಾ -ಽದ್ಧ್ಯ॑ಕ್ಷೇಣ॒
ಪೃತ॑ನಾ  ಜಯೇಮ  ॥  ಮಮ॑  ದೇ॒ವಾ  ವಿ॑ಹ॒ವೇ  ಸಂ॑ತು॒  ಸರ್ವ॒
ಇಂದ್ರಾ॑ವಂತೋ  ಮ॒ರುತೋ॒  ವಿಷ್ಣು॑ರ॒ಗ್ನಿಃ  ।
ಮಮಾಂ॒ತರಿ॑ಕ್ಷ  ಮು॒ರು  ಗೋ॒ಪಮ॑ಸ್ತು॒  ಮಹ್ಯಂ॒ -ವಾಁತಃ॑
ಪವತಾಂ॒  ಕಾಮೇ॑  ಅ॒ಸ್ಮಿನ್ನ್  ॥  ಮಯಿ॑  ದೇ॒ವಾ  ದ್ರವಿ॑ಣ॒
ಮಾಯ॑ಜಂತಾಂ॒  ಮಯ್ಯಾ॒  ಶೀರ॑ಸ್ತು॒  ಮಯಿ॑  ದೇ॒ವಹೂ॑ತಿಃ  ।
ದೈವ್ಯಾ॒  ಹೋತಾ॑ರಾ  ವನಿಷಂತ॒  [ವನಿಷಂತ , ಪೂರ್ವೇ
ಽರಿ॑ಷ್ಟಾಃ  ಸ್ಯಾಮ ] 4.7.29

ಪೂರ್ವೇ  ಽರಿ॑ಷ್ಟಾಃ  ಸ್ಯಾಮ  ತ॒ನುವಾ॑  ಸು॒ವೀರಾಃ᳚  ॥
ಮಹ್ಯಂ॑ -ಯಁಜಂತು॒  ಮಮ॒  ಯಾನಿ॑  ಹ॒ವ್ಯಾಽಽಕೂ॑ತಿಃ  ಸ॒ತ್ಯಾ
ಮನ॑ಸೋ  ಮೇ  ಅಸ್ತು  ।  ಏನೋ॒  ಮಾನಿಗಾಂ᳚  ಕತ॒ಮಚ್ಚ॒ನಾಹಂ -
ವಿಁಶ್ವೇ॑  ದೇವಾಸೋ॒  ಅಧಿ॑ವೋಚ  ತಾ  ಮೇ  ॥  ದೇವೀಃ᳚
ಷಡುರ್ವೀರು॒ರುಣಃ॑  ಕೃಣೋತ॒  ವಿಶ್ವೇ॑  ದೇವಾ  ಸ  ಇ॒ಹ
ವೀ॑ರಯದ್ಧ್ವಮ್  ।  ಮಾಹಾ᳚ಸ್ಮಹಿ  ಪ್ರ॒ಜಯಾ॒  ಮಾ
ತ॒ನೂಭಿ॒ರ್ಮಾ  ರ॑ಧಾಮ  ದ್ವಿಷ॒ತೇ  ಸೋ॑ಮ  ರಾಜನ್ನ್  ॥
ಅ॒ಗ್ನಿರ್ಮ॒ನ್ಯುಂ  ಪ್ರ॑ತಿನು॒ದನ್  ಪು॒ರಸ್ತಾ॒ - [
ಪ್ರ॑ತಿನು॒ದನ್  ಪು॒ರಸ್ತಾ᳚ತ್ , ಅದ॑ಬ್ಧೋ  ಗೋ॒ಪಾಃ ] 4.7.30



-ದದ॑ಬ್ಧೋ  ಗೋ॒ಪಾಃ  ಪರಿ॑ಪಾಹಿ  ನ॒ಸ್ತ್ವಮ್  ।
ಪ್ರ॒ತ್ಯಂಚೋ॑  ಯಂತು  ನಿ॒ಗುತಃ॒  ಪುನ॒ಸ್ತೇ॑  ಽಮೈಷಾಂ᳚
ಚಿ॒ತ್ತಂ  ಪ್ರ॒ಬುಧಾ॒  ವಿನೇ॑ಶತ್  ॥  ಧಾ॒ತಾ  ಧಾ॑ತೃ॒ಣಾಂ
ಭುವ॑ನಸ್ಯ॒  ಯಸ್ಪತಿ॑  ರ್ದೇ॒ವಗ್ಂ  ಸ॑ವಿ॒ತಾರ॑ಮಭಿ
ಮಾತಿ॒ಷಾಹ᳚ಮ್  ।  ಇ॒ಮಂ -ಯಁ॒ಜ್ಞ  ಮ॒ಶ್ವಿನೋ॒ಭಾ
ಬೃಹ॒ಸ್ಪತಿ॑  ರ್ದೇ॒ವಾಃ  ಪಾಂ᳚ತು॒  ಯಜ॑ಮಾನಂ
ನ್ಯ॒ರ್ಥಾತ್  ॥  ಉ॒ರು॒ವ್ಯಚಾ॑  ನೋ  ಮಹಿ॒ಷಃ  ಶರ್ಮ॑  ಯಗ್ಂ
ಸದ॒ಸ್ಮಿನ್ . ಹವೇ॑  ಪುರುಹೂ॒ತಃ  ಪು॑ರು॒ಕ್ಷು  ।  ಸ  ನಃ॑
ಪ್ರ॒ಜಾಯೈ॑  ಹರ್ಯಶ್ವ  ಮೃಡ॒ಯೇಂದ್ರ॒  ಮಾ  [ಮೃಡ॒ಯೇಂದ್ರ॒
ಮಾ , ನೋ॒  ರೀ॒ರಿ॒ಷೋ॒  ಮಾ  ಪರಾ॑  ದಾಃ  । ] 4.7.31

ನೋ॑  ರೀರಿಷೋ॒  ಮಾ  ಪರಾ॑  ದಾಃ  ॥  ಯೇ  ನಃ॑  ಸ॒ಪತ್ನಾ॒  ಅಪ॒ತೇ
ಭ॑ವಂತ್ವಿಂದ್ರಾ॒ -ಗ್ನಿಭ್ಯಾ॒ಮವ॑  ಬಾಧಾಮಹೇ॒  ತಾನ್  ।
ವಸ॑ವೋ  ರು॒ದ್ರಾ  ಆ॑ದಿ॒ತ್ಯಾ  ಉ॑ಪರಿ॒  ಸ್ಪೃಶಂ॑  ಮೋ॒ಗ್ರಂ
ಚೇತ್ತಾ॑ರಮಧಿ  ರಾ॒ಜಮ॑ಕ್ರನ್ನ್  ॥  ಅ॒ರ್ವಾಂಚ॒
ಮಿಂದ್ರ॑ಮ॒ಮುತೋ॑  ಹವಾಮಹೇ॒  ಯೋ  ಗೋ॒ಜಿದ್ -ಧ॑ನ॒ -
ಜಿದ॑ಶ್ವ॒ -ಜಿದ್ಯಃ  ।  ಇ॒ಮನ್ನೋ॑  ಯ॒ಜ್ಞಂ -ವಿಁ॑ಹ॒ವೇ
ಜು॑ಷಸ್ವಾ॒ಸ್ಯ  ಕು॑ರ್ಮೋ  ಹರಿವೋ  ಮೇ॒ದಿನಂ॑  ತ್ವಾ  ॥  4.7.32
॥

ಅ॒ಗ್ನೇರ್ಮ॑ನ್ವೇ  ಪ್ರಥ॒ಮಸ್ಯ॒  ಪ್ರಚೇ॑ತಸೋ॒  ಯಂ
ಪಾಂಚ॑ಜನ್ಯಂ  ಬ॒ಹವಃ॑  ಸಮಿಂ॒ಧತೇ᳚  ।  ವಿಶ್ವ॑ಸ್ಯಾಂ -
ವಿಁ॒ಶಿ  ಪ್ರ॑ವಿವಿಶಿ॒ವಾಗ್ಂ  ಸ॑ಮೀಮಹೇ॒  ಸ  ನೋ॑
ಮುಂಚ॒ತ್ವಗ್ಂ  ಹ॑ಸಃ  ॥  ಯಸ್ಯೇ॒ದಂ  ಪ್ರಾ॒ಣನ್ನಿ॑ಮಿ॒ಷ -
ದ್ಯದೇಜ॑ತಿ॒  ಯಸ್ಯ॑  ಜಾ॒ತಂ  ಜನ॑ಮಾನಂ  ಚ॒  ಕೇವ॑ಲಮ್  ।
ಸ್ತೌಮ್ಯ॒ಗ್ನಿಂ  ನಾ॑ಥಿ॒ತೋ  ಜೋ॑ಹವೀಮಿ॒  ಸ  ನೋ॑
ಮುಂಚ॒ತ್ವಗ್ಂ  ಹ॑ಸಃ  ॥  ಇಂದ್ರ॑ಸ್ಯ  ಮನ್ಯೇ  ಪ್ರಥ॒ಮಸ್ಯ॒
ಪ್ರಚೇ॑ತಸೋ  ವೃತ್ರ॒ಘ್ನಃ  ಸ್ತೋಮಾ॒  ಉಪ॒  ಮಾಮು॒ಪಾಗುಃ॑  ।
ಯೋ  ದಾ॒ಶುಷಃ॑  ಸು॒ಕೃತೋ॒  ಹವ॒ಮುಪ॒  ಗಂತಾ॒  [ಗಂತಾ᳚ , ಸ  ನೋ॑
ಮುಂಚ॒ತ್ವಗ್ಂ  ಹ॑ಸಃ  । ] 4.7.33

ಸ  ನೋ॑  ಮುಂಚ॒ತ್ವಗ್ಂ  ಹ॑ಸಃ  ॥  ಯಃ  ಸಂ॑ಗ್ರಾ॒ಮಂ  ನಯ॑ತಿ॒  ಸಂ -
ವಁ॒ಶೀ  ಯು॒ಧೇ  ಯಃ  ಪು॒ಷ್ಟಾನಿ॑  ಸಗ್ಂಸೃ॒ಜತಿ॑
ತ್ರ॒ಯಾಣಿ॑  ।  ಸ್ತೌಮೀಂದ್ರಂ॑  ನಾಥಿ॒ತೋ  ಜೋ॑ಹವೀಮಿ॒  ಸ
ನೋ॑  ಮುಂಚ॒ತ್ವಗ್ಂ  ಹ॑ಸಃ  ॥  ಮ॒ನ್ವೇ  ವಾಂ᳚  ಮಿತ್ರಾ
ವರುಣಾ॒  ತಸ್ಯ॑  ವಿತ್ತ॒ಗ್ಂ॒  ಸತ್ಯೌ॑ಜಸಾ  ದೃಗ್ಂಹಣಾ॒  ಯಂ
ನು॒ದೇಥೇ᳚  ।  ಯಾ  ರಾಜಾ॑ನಗ್ಂ  ಸ॒ರಥಂ॑ -ಯಾಁ॒ಥ  ಉ॑ಗ್ರಾ॒  ತಾ
ನೋ॑  ಮುಂಚತ॒ಮಾಗ॑ಸಃ  ॥  ಯೋ  ವಾ॒ಗ್ಂ॒  ರಥ॑  ಋ॒ಜುರ॑ಶ್ಮಿಃ
ಸ॒ತ್ಯಧ॑ರ್ಮಾ॒  ಮಿಥು॒  ಶ್ಚರಂ॑ತ -ಮುಪ॒ಯಾತಿ॑
ದೂ॒ಷಯನ್ನ್॑  ।  ಸ್ತೌಮಿ॑  [ ] 4.7.34



ಮಿ॒ತ್ರಾವರು॑ಣಾ  ನಾಥಿ॒ತೋ  ಜೋ॑ಹವೀಮಿ॒  ತೌ  ನೋ॑
ಮುಂಚತ॒ಮಾಗ॑ಸಃ  ॥  ವಾ॒ಯೋಃ  ಸ॑ವಿ॒ತು  ರ್ವಿ॒ದಥಾ॑ನಿ
ಮನ್ಮಹೇ॒  ಯಾವಾ᳚ತ್ಮ॒ನ್ವದ್ -ಬಿ॑ಭೃ॒ತೋ  ಯೌ  ಚ॒  ರಕ್ಷ॑ತಃ
।  ಯೌ  ವಿಶ್ವ॑ಸ್ಯ  ಪರಿ॒ಭೂ  ಬ॑ಭೂ॒ವತು॒ಸ್ತೌ  ನೋ॑
ಮುಂಚತ॒ಮಾಗ॑ಸಃ  ॥  ಉಪ॒  ಶ್ರೇಷ್ಠಾ॑ನ  ಆ॒ಶಿಷೋ॑
ದೇ॒ವಯೋ॒ರ್ಧರ್ಮೇ॑  ಅಸ್ಥಿರನ್ನ್  ।  ಸ್ತೌಮಿ॑  ವಾ॒ಯುಗ್ಂ
ಸ॑ವಿ॒ತಾರಂ॑  ನಾಥಿ॒ತೋ  ಜೋ॑ಹವೀಮಿ॒  ತೌ  ನೋ॑
ಮುಂಚತ॒ಮಾಗ॑ಸಃ  ॥  ರ॒ಥೀತ॑ಮೌ  ರಥೀ॒ನಾಮ॑ಹ್ವ  ಊ॒ತಯೇ॒
ಶುಭಂ॒  ಗಮಿ॑ಷ್ಠೌ  ಸು॒ಯಮೇ॑ಭಿ॒ರಶ್ವೈಃ᳚  ।  ಯಯೋ᳚ - [ಯಯೋಃ᳚ ,
ವಾಂ॒  ದೇ॒ವೌ॒  ದೇ॒ವೇಷ್ವ -ನಿ॑ಶಿತ॒ -] 4.7.35

-ರ್ವಾಂ  ದೇವೌ  ದೇ॒ವೇಷ್ವ -ನಿ॑ಶಿತ॒ -ಮೋಜ॒ಸ್ತೌ  ನೋ॑
ಮುಂಚತ॒ಮಾಗ॑ಸಃ  ॥  ಯದಯಾ॑ತಂ -ವಁಹ॒ತುಗ್ಂ  ಸೂ॒ರ್ಯಾಯಾ᳚ -
ಸ್ತ್ರಿಚ॒ಕ್ರೇಣ॑  ಸ॒ಗ್ಂ॒  ಸದ॑ಮಿ॒ಚ್ಛಮಾ॑ನೌ  ।
ಸ್ತೌಮಿ॑  ದೇ॒ವಾ  ವ॒ಶ್ವಿನೌ॑  ನಾಥಿ॒ತೋ  ಜೋ॑ಹವೀಮಿ॒  ತೌ
ನೋ॑  ಮುಂಚತ॒ಮಾಗ॑ಸಃ  ॥  ಮ॒ರುತಾಂ᳚  ಮನ್ವೇ॒  ಅಧಿ॑ನೋ
ಬ್ರುವಂತು॒  ಪ್ರೇಮಾಂ -ವಾಁಚಂ॒ -ವಿಁಶ್ವಾ॑  ಮವಂತು॒
ವಿಶ್ವೇ᳚  ।  ಆ॒ಶೂನ್ . ಹು॑ವೇ  ಸು॒ಯಮಾ॑ನೂ॒ತಯೇ॒  ತೇ  ನೋ॑
ಮುಂಚಂ॒ತ್ವೇನ॑ಸಃ  ॥  ತಿ॒ಗ್ಮಮಾಯು॑ಧಂ -ವೀಁಡಿ॒ತಗ್ಂ
ಸಹ॑ಸ್ವ -ದ್ದಿ॒ವ್ಯಗ್ಂ  ಶರ್ಧಃ॒  [ಶರ್ಧಃ॑ , ಪೃತ॑ನಾಸು
ಜಿ॒ಷ್ಣು  । ] 4.7.36

ಪೃತ॑ನಾಸು  ಜಿ॒ಷ್ಣು  ।  ಸ್ತೌಮಿ॑  ದೇ॒ವಾನ್  ಮ॒ರುತೋ॑
ನಾಥಿ॒ತೋ  ಜೋ॑ಹವೀಮಿ॒  ತೇ  ನೋ॑  ಮುಂಚಂ॒ತ್ವೇನ॑ಸಃ  ॥
ದೇ॒ವಾನಾಂ᳚  ಮನ್ವೇ॒  ಅಧಿ॑  ನೋ  ಬ್ರುವಂತು॒  ಪ್ರೇಮಾಂ -
ವಾಁಚಂ॒ -ವಿಁಶ್ವಾ॑ಮವಂತು॒  ವಿಶ್ವೇ᳚  ।  ಆ॒ಶೂನ್ . ಹು॑ವೇ
ಸು॒ಯಮಾ॑ನೂ॒ತಯೇ॒  ತೇ  ನೋ॑  ಮುಂಚಂ॒ತ್ವೇನ॑ಸಃ  ॥  ಯದಿ॒ದಂ
ಮಾ॑ಽಭಿ॒ಶೋಚ॑ತಿ॒  ಪೌರು॑ಷೇಯೇಣ॒  ದೈವ್ಯೇ॑ನ  ।  ಸ್ತೌಮಿ॒
ವಿಶ್ವಾ᳚ನ್  ದೇ॒ವಾನ್  ನಾ॑ಥಿ॒ತೋ  ಜೋ॑ಹವೀಮಿ॒  ತೇ  ನೋ॑
ಮುಂಚಂ॒ತ್ವೇನ॑ಸಃ  ॥  ಅನು॑ನೋ॒ಽದ್ಯಾನು॑ಮತಿ॒  ರ - [
ಅನು॑ನೋ॒ಽದ್ಯಾನು॑ಮತಿ॒  ರನು॑ , ಇದ॑ನುಮತೇ॒ ] 4.7.37

-ನ್ವಿದ॑ನುಮತೇ॒  ತ್ವಂ  ವೈಁ᳚ಶ್ವಾನ॒ರೋ  ನ॑
ಊ॒ತ್ಯಾಪೃ॒ಷ್ಟೋ  ದಿ॒ವಿ > 4 ॥  ಯೇ  ಅಪ್ರ॑ಥೇತಾ॒ -
ಮಮಿ॑ತೇಭಿ॒  ರೋಜೋ॑ಭಿ॒  ರ್ಯೇ  ಪ್ರ॑ತಿ॒ಷ್ಠೇ  ಅಭ॑ವತಾಂ॒ -
ವಁಸೂ॑ನಾಮ್  ।  ಸ್ತೌಮಿ॒  ದ್ಯಾವಾ॑  ಪೃಥಿ॒ವೀ  ನಾ॑ಥಿ॒ತೋ
ಜೋ॑ಹವೀಮಿ॒  ತೇ  ನೋ॑  ಮುಂಚತ॒ಮಗ್ಂ  ಹ॑ಸಃ  ॥  ಉರ್ವೀ॑
ರೋದಸೀ॒  ವರಿ॑ವಃ  ಕೃಣೋತಂ॒  ಕ್ಷೇತ್ರ॑ಸ್ಯ  ಪತ್ನೀ॒  ಅಧಿ॑
ನೋ  ಬ್ರೂಯಾತಮ್  ।  ಸ್ತೌಮಿ॒  ದ್ಯಾವಾ॑  ಪೃಥಿ॒ವೀ  ನಾ॑ಥಿ॒ತೋ
ಜೋ॑ಹವೀಮಿ॒  ತೇ  ನೋ॑  ಮುಂಚತ॒ಮಗ್ಂ  ಹ॑ಸಃ  ॥  ಯತ್  ತೇ॑  ವ॒ಯಂ
ಪು॑ರುಷ॒ತ್ರಾ  ಯ॑ವಿ॒ಷ್ಠಾ  ವಿ॑ದ್ವಾಗ್ಂಸಶ್ಚಕೃ॒ಮಾ

-ಽಽಗಃ॑  ।  ಕೃ॒ಧೀ  ಸ್ವ॑ಸ್ಮಾಗ್ಂ  ಅದಿ॑ತೇ॒ರನಾ॑ಗಾ॒
ವ್ಯೇನಾಗ್ಂ॑ಸಿ  ಶಿಶ್ರಥೋ॒  ವಿಷ್ವ॑ಗಗ್ನೇ  ॥  ಯಥಾ॑  ಹ॒  ತ -
ದ್ವ॑ಸವೋ  ಗೌ॒ರ್ಯಂ॑  ಚಿತ್  ಪ॒ದಿಷಿ॒ತಾ  ಮಮುಂ॑ಚತಾ
ಯಜತ್ರಾಃ  ।  ಏ॒ವಾ  ತ್ವಮ॒ಸ್ಮತ್  ಪ್ರಮುಂ॑ಚಾ॒  ವ್ಯಗ್ಂಹಃ॒
ಪ್ರಾತಾ᳚ರ್ಯಗ್ನೇ  ಪ್ರತ॒ರಾನ್ನ॒  ಆಯುಃ॑  ॥  4.7.39 ॥

